ՏԵՂԵԿԱՆՔ

«Հայաստանի Հանրապետության կառավարության և Իսրայելի Պետության կառավարության միջև օդային հաղորդակցությունների մասին» համաձայնագրի ստորագրման նպատակահարմարության վերաբերյալ

«Հայաստանի Հանրապետության կառավարության և Իսրայելի Պետության կառավարության միջև օդային հաղորդակցությունների մասին» համաձայնագիրն (այսուհետ` Համաձայնագիր) արդիական իրավական հիմք կհանդիսանա միջազգային քաղաքացիական ավիացիայի ոլորտում վերջին տաս տարիների ընթացքում զարգացումների և գործելակերպերի կիրառման համար` երկու երկրների միջև կանոնավոր օդային հաղորդակցությունների պատշաճ կարգավորման գործընթացում: Օդային հաղորդակցությունների հետագա զարգացումը կնպաստի նաև երկու երկրների միջև տնտեսական և մշակութային կապերի լրացուցիչ խթանմանը:

Համաձայնագրի նախագիծը բաղկացած է քսանութ Հոդվածից և մեկ Հավելվածից: Հոդվածներով հիմնականում սահմանվում և կարգավորվում են միջազգային կանոնավոր օդային փոխադրումների իրականացման համար նշանակված ավիաընկերությունների լիազորությունները, իրավունքներն ու պարտականությունները, թռիչքային և ավիացիոն անվտանգության պահանջների պահպանման դրույթները, սակագների ձևավորման և մաքսատուրքերի վերաբերյալ դրույթները, կիրառվող օրենքները, կոդերի համատեղ օգտագործման իրավասությունները, չվացուցակների հաստատման ընթացակարգը, տարաձայնությունների լուծման և ուժի մեջ մտնելու կարգը: Համաձայնագրի Հավելվածով սահմանվում է յուրաքանչյուր կողմի նշանակված ավիաընկերության կամ ավիաընկերությունների կողմից շահագործման համար համաձայնեցված հաղորդակցությունների երթուղիների ցանկը և առնչվող դրույթները: Հավելվածով սահմանվող երթուղիներով կանոնավոր օդային հաղորդակցություններ իրականացնելու համար կողմերը կարող են նշանակել մեկից ավելի ավիաընկերություններ, որոնց իրավունք է վերապահվելու օգտվել օդային երթևեկության 1-ից 5-րդ ազատության իրավունքներից, իսկ օդային երթևեկության 5-րդ ազատության իրավունքի տրամադրումը հանդիսանում է երկու կողմերի ավիացիոն իշխանությունների միջև լրացուցիչ համաձայնեցման առարկա:

Հայաստանի Հանրապետության կառավարությանն առընթեր քաղաքացիական ավիացիայի գլխավոր վարչությունը «Հայաստանի Հանրապետության կառավարության և Իսրայելի Պետության կառավարության միջև օդային հաղորդակցությունների մասին»  համաձայնագրի ստորագրումը գտնում է նպատակահարմար:

Գլխավոր վարչության պետ

